
GOUVENE CUOMO MANDE MOBILIZASYON ETA A POU EDE NEWBURGH LIMITE DIRE AK KONSEKANS
GWO DEVESMAN DLO IZE

Eta a Pa Bay Asistans Finansye pou Newburgh pou ljans ak Reparasyon Peémanan yo
Manm Komisyon Martens pral Fé Vizit nan Zon nan Jodi a

Jodi a, Gouvéné Andrew M. Cuomo te mande plizye ajans eta a pou yo bay repons ak ede Vil Newburgh
repare yon gwo liy tiyo dlo ize ki te kase vandredi a. Answit, eta a te detémine Vil Newburgh kalifye pou
resevwa asistans finansye priyorité pou depans ijan ak reparasyon pémanan yo nan izin nan gras ak
Environmental Facilities Corporation. Ajans yo pral komanse reparasyon yo nan sistem dlo ize a san pedi
tan. Anba enstriksyon Gouvéne Cuomo ak wol li kom Prezidan EFC, Manm Komisyon Depatman
Pwoteksyon Anviwdnman, Joe Martens, te enspekte espas la samdi maten.

Gouvene Cuomo di konsa, “Anpil kominote nan eta a gen pwoblém enfrastrikti ki la two lontan, epi yo
pa gen lajan pou fé modenizasyon ak reparasyon ki nesesé yo. Eta a sansib pou bezwen sa yo, epi jodi a
n ap bay asistans pou Vil Newburgh pou bati yon pi bon sistem dlo ize yon fason pou pa gen devesman
dlo ki reprezante yon menas pou sante piblik la ak pou anviwonman an. Li enpotan pou abode
enfrastrikti ki la lontan yo pou kwasans ekonomik, djob ak pwoteksyon sante piblik la ak

anviwonman an.”

Manm Komisyon DEC, Martens, di konsa, "Eta a te rive anplas apre li te aprann tiyo dlo ize a kase, epi
nou te rete anplas pou ede Vil Newburgh jouk lé dlo a te sispann tonbe. Kounye a, nou metrize
devesman dlo a, n ap travay avek Minisipalite Vil Newburgh pou devlope reparasyon imedyat ak
pémanan nan sistém nan.”

Ekip jeni ki soti nan DEC Eta New York ak Biwo Jesyon ljans Eta a te anplas aye, epi yo rete la jodi a pou
kontwole operasyon repons epi pou bay asistans teknik. Ekip jeni Minisipalite Vil Newburgh ak
antrepreneé yo te travay vandredi a pou fé reparasyon pwovizwa nan kote ki kase nan liy prensipal la, epi
pou retire blokaj debri yo akoz efondreman an. Yo te mete devésman dlo a sou kontwol a apepré 9 p.m.
vandredi. Y ap kontwole estrikti yo ak ponp yo, epi netwayaj tiyo a ap kontinye pandan tout wikenn nan.

Depatman Sante Eta a te travay avek Depatman Sante konte yo pou bay avi ak pou kowodone avek lot
minisipalite ki nan zon nan pou bay repons pou eveénman an. DOH Eta a te mande izin tretman dlo potab
ki toupre Newburgh pou bay repons |é yo fé anpil atansyon nan kalite dlo ki pa trete yo epitou pou asire
yo trete dlo k ap vini an korekteman. Laboratwa Wadsworth Depatman Eta a disponib pou analize
echantiyon dlo yo si li nesesé. Answit, Biwo Jesyon ljans Eta a te ofri pou fe fouy, transpd nan kamyon,
ponp, delko ak l1ot ekipman sou demann Vil Newburgh.

Manadje Minisipalite Vil Newburgh, Rich Herbek, di konsa, “ Vil la te deklare yon ijans, epi li apresye we
kijan Gouvené Cuomo pou resous eta a disponib pou ede Newburgh avek reparasyon pwovizwa imedyat
ki te re-dirije ekoulman dlo ize a retounen nan izin tretman an. Of asistans EFC pou pi lontan se yon
bagay mwen bat bravo tou.”

Devesman dlo ize a te rive nan yon ritm 3 a 5 milyon galon pa jou san rete, akoz efondreman yon gwo liy
tiyo dlo ize byen boné vandredi nan yon zon ki toupre Quassaick Creek.

Depatman Sante eta ate bay yon rezilta ki endike devésman dlo ize ki pa trete a reprezante yon danje
imedyat pou sante moun yo, sa ki te fe Vil Newburgh kalifye pou jwenn bourad lajan pou reparasyon ijan
ak pemanan yo.

Devesman deche imen ki pa trete se yon risk pou kontaminasyon avek patojén. Yo te voye avi ba
Depatman Sante Konte, ak sevis piblik dlo potab ak distri ki pran dlo nan Rivyé Hudson nan zon ki ka
afekte yo.

Nou mande moun ki angaje nan lwazi ki gen kontak avek dlo, tankou kannot ak lapéch, nan sou Rivye
Hudson nan sid Poughkeepsie nan wikenn jou ferye pou yo lave men yo avék anpil prekosyon anvan yo

manje oswa anvan yo mete men yo nan bouch yo. Pozisyon egzat oswa enpotans kontaminasyon avek
dlo ize nan Hudson pa séten akoz lamare ak kouran konpléks yo.

